
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u sedam slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

VisokoVisoko

Dana 20.02.2025. godine, u 12,10 sati, dežurnom službeniku Policijske stanice Visoko obratila se A.Dž. (1963), uposlenica BH Telecoma i

prijavila da je tokom noći 19/20.02.2025. godine, od strane nepoznate osobe izvršeno presijecanje i otuđenje bakrenog kabla koji se

nalazio ispod KTK mosta, Grad Visoko, vlasništvo BH Telecoma. Na lice mjesta izašli su istražitelji Policijske stanice Visoko i izvršili uviđaj

uz upoznavanje dežurnog tužioca, te je nastavljen daljnji rad na otkrivanju počinioca ovog krivičnog djela.

Dana 20.02.2025. godine, u 18,40 sati, u mjestu Ljetovik, od strane lica A.F. (1987) iz Bugojna, izvršeno je krivično djelo "Posjedovanje i

omogućavanje uživanja opojnih droga". Prilikom kontrole putničkog motornog vozila, marke "VW Passat", isti je dobrovoljno predao dva

upakovana sadržaja praškaste materije, koja svojim izgledom asocira na opojnu drogu "Speed", težine 0,99 grama. Pomenuta materija je

oduzeta, a lice lišeno slobode i zadržano u prostorijama za zadržavanje.

 

KakanjKakanj

Dana 20.02.2025. godine, u 08,25 sati, dežurnom službeniku Policijske stanice Kakanj obratio se A.H.(2000) iz Kaknja i prijavio da je

tokom noći 19/20.02.2025. godine, od strane nepoznatog lica izvršena krađa iz podruma njegove kuće. Tom prilikom je otuđen jedan

tablet, brusilica i bušilica marke makita, te sitni alat. Na lice mjesta izašli su istražitelji Policijske stanice Kakanj i izvršili uviđaj.

 

ZavidovićiZavidovići

Dana 20.02.2025. godine, u 14,30 sati, u službene prostorije Policijske stanice Zavidovići obratila se B.L. (1983) iz Zavidovića i prijavila

da je nepoznato lice podiglo njenu bankovnu kartica "Raifeisen banke", bez njene saglasnosti i odobrenja, te da je sa njenog računa

podizalo novac, čime je istoj pričinjena materijalna šteta. U vezi navedene prijave, obaviješten je dežurni tužilac, dok su daljnji rad na

dokumentovanju krivičnog djela nastavili istražitelji Policijske stanice Zavidovići.

 

MaglajMaglaj

Dana 20.02.2025. godine, postupajući po naredbi Općinskog suda u Zavidovićima, policijski službenici Policijske stanice Maglaj su izvršili

pretres putničkog motornog vozila, marke "Mercedes", kojim je dana 19.02.2025. godine oko 20,25 sati upravljao H.H. (1986) iz mjesta

Šije. Tom prilikom pronađeno je i privremeno oduzeto sljedeće; dva upakovana sadržaja biljne materije, koja svojim izgledom asocira na

opojnu drogu "Marihuana", težine 8,20 grama, jedan upakovan sadržaj praškaste materije, koja svojim izgledom asocira na opojnu drogu

"Speed", težine 4,10 gramam, jedna drobilica u kojoj se nalazilo devet sjemenki indijske konoplje, dva puščana metka, jedan gasni

pištolj, marke "Zoraki" 917, sa 16 komada metaka i jedna preklopna čakija. Lice H.H. je lišeno slobode, te je nad istim zavedena

kriminalistička obrada.

 

ŽepčeŽepče

Dana 20.02.2025. godine, u 11,05 sati, dežurnom službeniku Policijske stanice Žepče obratio se uposlenik firme "Eding Telecom" D.O.O.

Sarajevo i prijavio da je tokom noći 19/20.02.2025. godine, na dionici autoputa koridor "Vc" u mjestu Goliješnica, gdje navedena firma

izvodi radove, od strane nepoznate osobe otuđena jedna metalna konzola koja se nalazila na betonskom stubu dalekovoda. Na lice

mjesta izašli su policijski službenici Policijske stanice Žepče i izvršili uviđaj.

Dana 20.02.2025. godine, u 21,50 sati, dežurnom službeniku Policijske stanice Žepče obratila se uposlenica benzinske pumpe "Elmont",

koja se nalazi u mjestu Donja Golubinja i prijavila da je nepoznata osoba sa vozilom Ford Fiesta, nasula pogonsko gorivo za iznos od 73

konvertibilne marke, nakon čega se udaljila u nepoznatom pravcu, ne plativši tom prilikom račun u navedenom iznosu. Odmah po prijavi

događaja na lice mjesta izašli su policijski službenici i preduzeli potrebne mjere i radnje, dok su daljnji rad na dokumentovanju krivičnog

djela nastavili istražitelji Policijske stanice Žepče.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se šest saobraćajnih nezgoda u kojima su dva lica zadobila lakše povrede, dok je na

vozilima pričinjena materijalna šteta.

